
ՀԻՄՆԱՎՈՐՈՒՄ 

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2024 թվականի պետական բյուջեի մասին» Հայաս​տանի Հանրապետության օրենքում վերաբաշխում, փոփոխություններ և լրացումներ, Հայաս​​տա​նի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխու​թյուններ ու լրացումներ կատարելու մասին»  Կառավարության որոշման նախագծի ընդունումը պայմա​նավորված է  «Գնումների մասին» ՀՀ օրենքի 15-րդ հոդվածի 6-րդ մասի հիման վրա կազմակերպված գնման մրցակցային ընթացակարգի արդյունքում 27.07.2021թ. կնքված ՊՊԾ-ԲՄԱՇՁԲ-1/2021-12-1 ծածկագրով պայմանագրով նախատեսված վերակա​ռուց​ման՝ ՀՀ պետական պահպանության ծառայության (այսուհետ՝ Ծառայություն) վարչական շենքին կից օժանդակ կառույցի վերնահարկի շինարարական աշխատան​քների իրականացման, ինչպես նաև 13.01.2022թ. կնքված տեխնիկական (պայմանագիր N ՊՊԾ-ԳՀԽԾՁԲ-1/2021-37-1, համաձայնագիր N1 առ 14.02.2022թ.) և հեղինակային հսկողության ծառայությունների (պայմանագրեր N ՊՊԾ-ՄԱԾՁԲ-2022/10-1 և ՊՊԾ-ՄԱԾՁԲ-2022/12-1 առ 24.02.2022թ.) ձեռքբերման համար ֆինանսական միջոցների նախատեսման անհրաժեշտու​թյամբ:

Ծառայությանը 2022 թվականի պետական բյուջեով վերոնշյալ աշխատանքների կատարման համար հատկացվել է 67.744,3 հազ. դրամ, սակայն, կապալառուի կողմից աշխատանքներն ավարտին չհասցնելու պատճառով, այս գումարից 32.561,9 հազ. դրամ հետ է վերադարձվել պետական բյուջե: 2023 թվականին աշխատանքներն իրականացնելու նպատակով՝ վերաբաշխման միջոցով, տնտեսված միջոցներից 32.561,9  հազ. դրամ ուղղել ենք վերոնշյալ պայմանագրերի կատարմանը: 2023 թվականին ևս շինարարական աշխատանքները չեն ավարտվել՝ պայմանավորված կապալառուի կողմից պայմանագրով նախատեսված ժամկետների խախտմամբ: 2023 թվականին կապալառուի կողմից աշխատանքներն ավարտին չհասցնելու պատճառով 13.303,4 հազ. դրամ հետ է վերադարձվել պետական բյուջե: 2024 թվականի փետրվար ամսին կապալառուն ավարտել է շինարարական աշխատանքները, սակայն 2024 թվականի պետական բյուջեով ֆինանսական միջոցներ նախատեսված չեն եղել: Կատարված աշխատանքների դիմաց վճարումներն իրականացնելու նպատակով անհրաժեշտ է 13.303,4 հազ. դրամ:

Ծառայության հաշվեկշռում գտնվող Նուբարաշեն 15 հասցեում նախատեսված շինարարական աշխատանքների իրականացման նպատակով կատարված ընդերքի ուսումնասիրության արդյունքում պարզվել է, որ ընդերքում առկա է կավանյութի մեծ չափաքանակ (մինչև 30 մետր խորությամբ), ինչը բարդացնում է շինարարական աշխատանքները, քանի որ կավի պարունակությամբ ընդերքի դեպքում առկա է շինությունների հիմքի տեղաշարժի վտանգ: 
Ծառայությանը 2024թ. պետական բյուջեով տրամադրվել է 30781,1 հազ. դրամ՝ վերոնշյալ հասցեից փոքր հեռավորության վրա տեղակայված և Ծառայության հաշվեկշռում գտնվող Նուբարաշեն 9 հասցեում նախագծանախահաշվային աշխատանքների իրականացման համար:
Քաղաքաշինության կոմիտեի և մասնավոր կազմակերպությունների ներակայացուցիչների հետ քննարկման արդյունքում պարզ է դարձել, որ այդ հասցեում ևս ընդերքը պարունակում է մեծ քանակությամբ կավ, ուստի որոշում է կայացվել՝ ժամանակավորապես հետաձգել Նուբարաշեն 9 հասցեում նախատեսված շինարարական աշխատանքները: Շինարարության իրականացման վերաբերյալ վերջնական որոշում կկայացվի հետագայում՝ հիմք ընդունելով Նուբարաշեն 15 հասցեում իրականացվող շինարարության փորձը: 

Ելնելով այդ հանգամանքից՝ 2024թ. պետական բյուջեով Ծառայությանը տրամադրված 30781,1 հազ. դրամի մի մասն ուղղվում է վերոնշյալ խնդիրների լուծմանն, իսկ մնացած գումարը հետ է վերադարձվում պետական բյուջե: Միևնույն ժամանակ, նախագծանախահաշվային և շինարարական աշխատանքների ֆինանսավորման հարցն առաջարկում ենք քննարկել 2025թ. Բյուջեի քննարկման ժամանակ:
2. Առաջարկվող կարգավորման բնույթը
Նախագծով առաջարկվում է 2024թ. պետական բյուջեով Ծառայությանը տրամադրված 30781,1 հազ. դրամի մի մասն ուղղել վերոնշյալ խնդիրների լուծմանն, իսկ մնացած գումարը հետ վերադարձնել պետական բյուջե: 
Նախագծի ընդունումը կնվազեցնի 2024թ. պետական բյուջեի ակնկալվող ծախսերը 17.477,7 հազ. դրամով:

3. Ակնկալվող արդյունքը

Նախագծի ընդունման արդյունքում կապահովվի Ծառայության բնականոն գործունեությունն ու իր առջև դրված խնդիրների և պայմանագրերով ստանձնած   պարտավորությունների կատարումը: 
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագծի ընդունումը բխում է Ազգային Ժողովի 2021 թվականի օգոստոսի 26-ի            N ԱԺՈ-002-Ն որոշմամբ հաստատված Հայաստանի Հանրապետության կառա​վարության (2021-2026թթ.) ծրագրի 1-ին գլխից (Ազգային անվտանգության մարմինների կայուն համակարգ):
5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին. 

ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերը կնվազեցնի 17.477,7 հազ. դրամով: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 

Որոշման նախագծի ընդունումն այլ իրավական ակտերում փոփոխություններ և(կամ) լրացումներ կատարելու անհրաժեշտություն չի առաջացնի:

7.  Նախագիծը մշակող պատասխանատու մարմինը.
ՀՀ պետական պահպանության ծառայություն

